
АҚШ ЕЛШІСІ БАТЫС ҚАЗАҚСТАН ОБЛЫСЫНА САПАРМЕН БАРЫП, 

«ҚАРАШЫҒАНАҚ» КЕНІШІНЕ АТ БАСЫН БҰРМАҚ 

 

   АҚШ Елшісі Ричард Хоугланд аймақпен жете танысып, ондағы бизнес мүмкіндіктеріне көз 

жеткізу үшін шілденің 20-сы мен 22-сі аралығында Батыс Қазақстан облысына сапармен барады. 

Соның ішінде елші мырза Karachaganak Petroleum Operating Company (KПО) компаниясының 

жұмыс ерекшеліктерімен жақынырақ танысып, ондағы қызметкерлермен кездесуге, сол арқылы 

акцияларының 20 пайызы америкалық «Шеврон» энергетикалық компаниясына тиесілі мекемеге 

деген АҚШ үкіметінің қолдауын білдіріп қайтуға ынта танытып отыр. Президент Назарбаевтың 

экономикалық реформаларды табанды түрде қолдауы және келісім-шарттардың мызғымастығы 

«КПО»-ны АҚШ-Қазақстан стратегиялық әріптестігінің маңызды құрамдас бөлігіне айналдырды 

және ол екі елдің де игіліне жұмыс істеп жатыр. «Қазақстанның тұрақты және болжауға болатын 

инвестициялық климат қалыптастыруға уәде беруі миллиардтаған доллар шетелдік инвестицияның 

келуіне мұрындық болды және бұл елдің өз экономикасын әртараптандыру мүмкіндігіне шешуші 

үлес қосып, мұнай мен газдан басқа салаларды дамытуына жол салмақ», - деді елші Хоугланд 

мырза.    

 

   20 шілдеде АҚШ елшісі Ричард Хоугланд, Ұлыбритания елшісі Дэвид Моран, «Қазмұнайгаз» ҰК 

АҚ Өкілетті органының атқарушы директоры Болат Ақшолақов және   BG Group және ENI 

компанияларының басшылары Батыс Қазақстан облысының әкімі Бақтықожа Ізмұхамбетовпен 

кездесіп, аймақтағы инвестициялық ахуалды және «КПО-ның» қызметін талқыламақ. Сол күні ол 

Ақсай қаласына жол тартып, «КПО-ның» басшыларымен кездеседі.  

 

Шілденің 21-інде АҚШ елшісі Р.Хоугланд, Ұлыбритания елшісі Д.Моран және Б.Ақшолақов 

мырзалар «КПО-ның» кен өндіру орнын аралап көріп, кеніш жұмысшыларымен жүздеседі.   

 

   Қарашығанақ – әлемдегі ең ірі мұнай және газ конденсаты кеніштерінің бірі, мұнда 1,2 миллиард 

тонна мұнай мен 1,35 триллион текшеметр табиғи газ қоры бар. Қазақстандағы бір жылда 

өндірілетін табиғи газдың 49 пайызы және мұнайдың 18 пайызы осы кен орнына тиесілі. Құрамына 

Италияның  Eni (32.5%), Ұлыбританияның BG Group (32.5%), АҚШ-тың «Шеврон» (20%) және 

Ресейдің «Лукойл» (15%) компаниялары кіретін Karachaganak Petroleum Operating (КПО) 

компаниясы 1997 жылы қол қойылған «Өнімді бөлісу туралы» келісім-шартқа сәйкес 40 жыл 

бірлесіп жұмыс істеуге уағдаласқан.  

 

   Толығырақ ақпарат алу үшін АҚШ Елшілігінің қоғаммен байланыс бөліміне хабарласыңыз. 

Байланыс телефондары:  8 (7172) 70 22 16 немесе 70 24 15. 

